
lIl. OUTRAS DISPOSICIONS
CONSELLERIA DE TRABALLO E BENESTAR

DECRETO 103/2015, do 15 de xullo, polo que se determinan as festas da
Comunidade Auténoma de Galicia do calendario laboral para o ano 2016.

O artigo 37.2 do Real decreto lexislativo 1/1995, do 24 de marzo, polo que se apro-
ba o texto refundido da Lei do Estatuto dos traballadores, e o artigo 45 do Real decre-
to 2001/1983, do 28 de xullo, na sua redaccion dada polo Real decreto 1346/1989, do 3 de
novembro, determinan o calendario de festas laborais de ambito estatal, de caracter retri-
buido e non recuperable. Respecto dalgunhas destas festas de ambito estatal as comuni-
dades auténomas tefien facultades de opcion e de substitucidn por outras que por tradicion
lles sexan propias, e tamén poderan substituir, cando haxa festas estatais que coincidan
con domingo, incorporando outras da comunidade auténoma que lles sexan tradicionais.

Conforme o referido anteriormente, e facendo uso das facultades de opcion e substitu-
cion, optase polo 25 de xullo, festa de Santiago Apdstolo, como Dia Nacional de Galicia, e
por coincidir en domingo substituense os dias 1 de maio Festa do Traballo e 25 de decem-
bro dia de Nadal polos dias 17 de maio, Dia das Letras Galegas e 24 de xufio, dia de San
Xoan, respectivamente.

Segundo o establecido na Constitucion espafiola e no artigo 29.1 do Estatuto de auto-
nomia de Galicia, en relacion co Real decreto 2412/1982, do 24 de xullo, sobre traspaso de
funcions e servizos @ Comunidade Autbnoma de Galicia, na sua virtude e facendo uso das
facultades que me confire a Lei 1/1983, do 22 de febreiro, de normas reguladoras da Xunta
e da sua Presidencia, consultado o Consello Galego de Relaciéns laborais, por proposta da
conselleira de Traballo e Benestar, e logo de deliberacién do Consello da Xunta de Galicia,
na sua reunion do quince de xullo de dous mil quince,

DISPONO:

Artigo 1. Festas laborais propias da Comunidade Auténoma de Galicia para o ano
2016

Ademais das festas de ambito estatal que se sinalen, para o ano 2016 declaranse festas
laborais propias da Comunidade Auténoma de Galicia, con caracter retribuido e non recu-
perable, as seguintes:

17 de maio: Dia das Letras Galegas.

24 de xufio: Dia de San Xoan.
25 de xullo: Dia Nacional de Galicia.
Artigo 2. Festas locais

Conforme o disposto no artigo 37.2 do Estatuto dos traballadores, artigo 46 do Real
decreto 2001/1983, do 28 de xullo, e artigo 1.11° do Real decreto 2412/1982, do 24 de
xullo, sobre traspaso de funcidéns e servizos da Administracion do Estado a Comunidade
Auténoma de Galicia en materia de traballo, tamén seran inhabiles para o traballo, retribui-
das e non recuperables, duas festas locais, propostas polo érgano municipal competente
dos respectivos concellos, cuxa publicacion no boletin oficial de cada unha das provincias
da Comunidade Autdbnoma sera determinada pola persoa titular da xefatura territorial da
Conselleria de Traballo e Benestar. Estas festas locais publicaranse, asi mesmo, no Diario
Oficial de Galicia.

Artigo 3. Coémputo de prazos

De acordo co que dispon o artigo 48.7 da Lei 30/1992, do 26 de novembro, modificada
pola Lei 4/1999, do 13 de xaneiro, do réxime xuridico das administraciéns publicas e do
procedemento administrativo comun, as festas laborais sinaladas no artigo 1 teran o carac-
ter de dias inhabiles para os efectos de computo de prazos.

Disposicion derradeira primeira. Comunicacion ao Ministerio de Emprego e Seguridade
Social

Do disposto no presente decreto darase traslado ao Ministerio de Emprego e Segurida-
de Social antes do 30 de setembro de 2015.

Disposicion derradeira segunda. Entrada en vigor
Este decreto producira efectos desde o dia un de xaneiro do ano dous mil dezaseis.

Santiago de Compostela, quince de xullo de dous mil quince

Alberto Nufez Feijoo
Presidente

Beatriz Mato Otero
Conselleira de Traballo e Benestar

